
వరసౌభాగ్యధురీణ యౌ జనకరాడ్వంశాబ్ధిజాత స్సువ

ర్ణరుచిస్ఫూర్తిసమేత సీతఁ ద్రిజగన్మాతం బ్రశంసించెదన్. 2



మ. మును శేషత్వముఁ బారతంత్ర్యమహిమంబుం దాల్చి లక్ష్మీప్రియుం

గని సేవించి యతండ రాముఁ డయి జోకన్ ధాత్రి నుండంగ నిం

పున శేషత్వముఁ బారతంత్ర్యమహిమంబుం దాల్చి సేవించి మిం

చిన శ్రీలక్ష్మణదేవు నాత్మఁ దలఁతున్ శ్రీవాక్ప్రభావాప్తికిన్. 3



మ. సిరులొప్పంగ రఘూద్వహుండు సుజనక్షేమంకరోద్వృత్తిమై

నరుదార న్మణిభద్రపీఠమునఁ గొల్వైయున్నచో ఛత్రచా

మరముల్ మ్రోల వహించి చి త్త మలరింపం జాలి భక్తాలి బం

ధురపాపౌఘభయఘ్నులౌ భరతశత్రుఘ్ను ల్ననుం బ్రోవుతన్. 4



సీ. పరిపక్వసహకారఫలమా సముద్దండ

మహనీయమార్తాండమండలంబు

తూలికాఘటితకందుకమా నభశ్చుంబి

దృఢతరద్రోణధాత్రీధరంబు

బిసకాండవిసరమా యసమత్రిలోకవి

ద్రావణాసురమహారాజబలము

క్రీడానివాసమా కృతశాంబరీభయం

కరనక్రవరగర్భగహ్వరంబు

తే. బళిర యీలీల యని సురల్ ప్రస్తుతింప

నలరి శ్రీరామచంద్ర పాదారవింద

వందనానందరససుథాస్పందహృదయుఁ

డగుసుధీమంతు హనుమంతు నభినుతింతు. 5

		 ఈ పేజీలో చివరి మార్పు 30 మే 2020న 13:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

